
Consulënza dla Defensuria zivica, sön prenotaziun 0471 046 020, l'ater 
vëndres  ai 5 de setëmber, dales 14.00 - 17.00, tl salf di Stödafüch a S. Martin

PLOANIES SAN MARTIN Y LUNGIARÜ

La Uniun de San Vinzenz d’Al Plan inviëia düc i interessá al peregrinaje a 
Weissenstein, en dedolönesc, ai 2 de setëmber. Le bus passa dales 8.25 a 
Longega. Le grup vëgn acompagné da siur Klaus, che dijará spo ince Mëssa 
laia. Por la marëna fistidiëia vignun instës, por le bus él da paié 20 euro a ce. 
Anunziesse cina en domënia, 31 d’agost, pro Angela Zingerle 338 24 30 045.

La Uniun dles Ëres Catoliches de nosc decanat inviëia düc i geniturs che á n 
pice möt o na picia möta da batié, pers che aspeta, toc y totes de nosc 
decanat ala preparaziun dl Bato la sabeda ai 06 de setëmber dales 15.00 ales 
17.00 a San Ciascian tl salf de calonia. Deboriada orunse aprofondí chësc 
sacramënt, presenté le ritus y splighé i simboi dl Bato. Prëibel prenotésse pro 
Lucia al nr 334 32 00 396.

Les conduturies y i conduturs dla Zelebraziun dla Parora (ince chi che á fat la 
formaziun y ne se sint nia da tigní na funziun.) é bel inviá a na incuntada cun 
nüsc referënc diozejans por la liturgia Stefan Huber y Tobias Simonini en 
dedolönesc, ai 9 de setëmber, dales 19.00, tl pice salf dl Istitut Ladin.

 - - - - - - - - - - - - - - - - - - -

SORVISC AI JOGN: Dai 25 ai 31 d'agost vëgnel metü a jí l’edema di jogn: 
- lönesc dales 20.00: te Saj.un na picia ciacolada cun Christian Ferdigg
- mertesc dales 19.00 inant: calcetto y aurela cörta tl local di jogn a Al Plan 
- mercui dales 20.00 inant: karaoke te local di jogn a La Val - 
- jöbia dales 20.00 inant: na sëra tl local di jogn a La Ila -  
- vëndres dales 20.00: sëra de film tl local di jogn a San Martin - 
- sabeda dales 16.00: curs da grilia y torné de beach volley + cëna tl ciamp 
  dl sport a San Ciascian 
- domënia florí de sorëdl sö Maurerberg dales 16.30 apé de Börz por aperitif,
  dales 18.00 apé de Börz por pié sö. Deplü informaziuns tla plata internet: 
www.jogn.org. Düc i jogn y les jones é dër bel inviá/ades da tó pert. 

Tl MusLa Ciastel de Tor, San Martin, él  ai 28 d'agost na mostra & aperitif 
cun acompagnamënt musical de Ines Tavella y Sofia Moling.  Program:
16.00 – 17.00 vijita menada por todësch (10 euro cun entrada tl museum)
17.00 – 18.00 vijita menada por talian  (10 euro cun entrada tl museum)
18.00 – 20.00 aperitif cun musiga Prenotaziun por la vijita menada y por deplü 
informaziuns contaté. 0474 524020 - prenotaziuns@museumladin.it

                   Plata dles Ploanies  
                   San Martin y Lungiarü

               ploan siur Klaus Sottsas  344 15 54 055 - klsottsas@rolmail.net 
                                                                                             curat don Marco Veghini - pfarrei.ploania@protonmail.com

            redaziun: anton.gasser@rolmail.net -  348 27 44 517 / 0474 523194

24.08. - 31.08.25  n. 39
                                                           termo por comunicaziuns: jöbia, dales 20.00 

21a DOMËNIA IA POR L'ANN C

Vangele do san Lüca 13,22-30
Te chël tëmp jô Gejù sön so tru adincuntra a Ierùsalem insignan da cité a 
cité y da paîsc a paîsc. Dailò él stè un che l’à damanè: Signur, n’él mâ püć 
che vëgn salvà? Al ti à dit: Porvésse cun dötes les forzes da passè por la 
porta strënta; deache tröc, ves diji, porvarà da rové ite, mo ai ne sarà nia 
bugn. Sce le patrun de ćiasa lê sö y sera pro la porta, restëise defora, i 
tlocorarëis pro porta y cherdarëis: Signur, dèuresse! Mo ël ves respognarà: 
I ne sa nia da olach’i sëis. I dijarëis spò: I ùn pö 
mangé y boiü cun tè, y tö as pö insigné sön nostes 
plazes. Mo ël ves respognarà: I ves diji, i ne sa nia
da olach’i sëis. Demez da mè, i ëis düć fat de tort.
Dailò beriarëise y rotarëise i dënz, canch’i odëis che
Àbraham, Ìsach y Iàcob y düć i profeć é tl rëgn de
Dî, mo che os instësc sëis stlüć fora. Y an gnarà 
dal oriënt y dal ozidënt y dal nord y dal süd y se
sentarà pro mësa tl rëgn de Dî. Spo nen saral di 
ultimi che sarà i pröms y di pröms che sarà i ultimi. 

"Porvésse cun dötes les forzes da passè por la porta strënta"
Ci dessun pa fá cun chësc invit? I ne sun pö nia plü ausá da se sforzé tla fede. 
Ara ne se trata nia ma dla pert spirituala dla fede. 
La fede mëss ince se desmostré te nosc comportamënt cun i atri.
y tla faziun che i comandamënc de Dî á sön nüsc pinsiers y nostes opres.
Ciodí é pa chësta porta tan strënta y ciodí ne póra pa nia ester plü leria?
Él tla orenté de Dî ch'al n'é ma püc che é bugn da passé?
Sc'i tolun ca döta la Sacra scritöra liunse impó ala fin: "Idî ó che döta la jënt 
vëgnes salvada y röies ala conescënza dla verité." (1 Timoteus 2,4).
Por chël che é batié y se sforza da vire da cristian n'é la vita degöna spazirada - 
chël pó zënzater confidé ch'al arjunj so travert.      T.D.



EDEMA - C  SAN MARTIN LUNGIARÜ     

Santa Monica, ai 27 d'agost

Santa Monica é nasciüda 
l'ann 332 da geniturs cristians
a Tagaste, na cité tl'Algeria. 
Bele da möta éra gnüda 
maridada cun n impiegat 
roman pagan.

Ara á albü trëi mituns danter chisc sant Agostin.
Monica â eduché i mituns tla fede cristiana y 
i â arjigné ca al bato. Dantadöt acompagnâra cun 
la oraziun so fi Agostin che s'â intratan destaché 
dala religiun cristiana y ê jü impröma a Roma y 
spo a Milan.   
Zënza pisimé ti ê Monica jüda do y ti â porté dant
al vësco da Milan la crusc ch'ara â cun so fi. 
Ara â fat tan che so fi s'â convertí y s'â lascé 
batié dal vësco Ambroje. Denanco morí s'â ince 
so om lascé batié. Söl iade da jí indô a ciasa 
tl'Africa s'â Monica amaré a Ostia dlungia Roma, 
olach'ara é morta l'ann 387. 
Sant Agostin nes cunta te so liber "Les 
Confesciuns" dla vita y dla mort de süa uma y 
dles ultimes parores ch'ara á dit denanche morí:
"Sopolide chësc corp, anfat olach'al é, y ne stede 
a ves cruzié. Ma do öna na cossa ves prëii: 
Recordésse de me indlunch olach'i sëis dan 
l'alté dl Signur."
Santa Monica vëgn venerada y periada dantadöt 
dales umes y dai geniturs che á da patí por sü 
mituns che n'ó plü nen savëi nia dla fede y che 
n'ó nia plü reconësce i valurs cristians. 

24.08.25
21a Domënia ia por l'ann C
San Berto apostul 

                  Segra da Picolin
10.00 Gran Mëssa por la comunité

tla capela da Picolin
           Aniversar dla consacraziun dla capela

+ + Dorotea y Sepl Gasser
al cianta le cor de mitans CorUsc
cun Katrin Zingerle

Dedô é düc dër bel inviá a n pice aperitif!

7.50 Corona
8.15 Gran Mëssa por la comunité

        de rengr. fam. Giovanni y Monica Mischi
        + Maria Castlunger 
         aniv. + Scebio Nagler
         aniv. + Veneranda Schanung Clara
  

25.08.25
Lönesc
Senese, Ludwig, Patrizia

26.08.25 
Dedolönesc
Gregöre, Alexander

degöna Mëssa
19.30 Corona tla capela de S. Ojöp Fr.

27.08.25 
Dedemesaledema
Monica, Gebhard

     degöna Mëssa

28.08.25
Jöbia
Agostin, Elmar, Linda 

degöna Mëssa
 

29.08.25
Vëndres
Decapitaziun de San Jan, Sabina

18.30 Adoraziun chîta
19.00 Adoraziun deboriada

30.08.25
Sabeda
Gaudenzia, Rebeca

18.30 Mëssa prefestia       (don Marco)
+ + + Arcangel, Nane y Monica Zingerle
+ + Aristide Brivio y Carlo Clement
+ Sepl Ferdigg
+ Monica Vittur, dl ann

31.08.25
22a Domënia ia por l'ann C

   8.30 Corona       
9.00 Zelebraziun dl Parora de Dî

7.50 Corona
8.15 Gran Mëssa por la comunité
         por fam. Gebhard y Loise Moling
         aniv. + Emilia Mischi 
         + + Giovanni y Sabina Clara, Seres

      + Teresa Codenotti
  


